
HALMASHAURI YA WILAYA BUKOBA

06/09/2021

Mhe. Mwenyekiti,
Mhe. Makamu Mwenyekiti,

Wah. Madiwani,

Mhe. Mkuu wa Wilaya,

Mhe. Mwenyekiti wa CCM,
Katibu wa CCM Wilaya,

Viongozi wa vyama vya siasa,

Watendaji wote wa Halmashauri ya Wilaya,

Waandishi wa Habari, 

Wageni waalikwa,

Mabibi na Mabwana, 
TAARIFA YA UWAJIBAKAJI YA MKURUGENZI MTENDAJI KATIKA MKUTANO WA BARAZA LA MADIWANI WA MWAKA WA FEDHA  2020/2021, TAREHE 06/09/2021 
UKUMBI WA MIKUTANO WA HALMASHAURI YA WILAYA.
1.0 UTANGULIZI
Mheshimiwa Mwenyekiti, 

Kwanza kabisa naomba nichukue fursa hii kumshukuru Mwenyezi Mungu kwa Neema yake ya pekee ambayo imetufanya tukutane tena kwenye Baraza hili la nne mwaka wa fedha 2020/2021 tukiwa wazima wa afya. 
Halmashauri ya Wilaya Bukoba imeendelea kuwa katika hali ya utulivu na amani kwa kipindi chote tangu tumeanza utekelezaji wa mwaka wa fedha 2020/2021 hapo Julai, 2020. Katika kipindi hiki chote, Halmashauri imeendelea na utekelezaji wa shughuli zake katika kuwaletea wananchi maendeleo kupitia sekta mbalimbali zikiwemo Sekta za Elimu, Afya, Kilimo, Maji, Ujenzi wa Barabara na Majengo, Maendeleo ya Jamii, Ustawi wa Jamii, Ardhi na Maliasili, Usafi na Mazingira na uchumi kwa ujumla. 
Aidha, kwa mwaka wa fedha 2019/2020 Halmashauri imepata hati safi ikiwa ni mwaka wa tatu mfululizo na ni matumaini yangu kuwa mwaka wa fedha 2020/2021 itapata tena hati safi kutokana na kufuata Sheria, Kanuni, taratibu pamoja na maandalizi yanayoendelea katika zoezi la ufungaji wa hesabu za mwisho.
2.0 UTEKELEZAJI WA MAAGIZO YA SERIKALI KISEKTA

Mheshimiwa Mwenyekiti, 

Halmshauri ya Wilaya ya Bukoba imeendelea kutoa huduma kwa wananchi kwa kutekeleza maagizo mbalimbali ya Serikali ambayo yamepelekea mafanikio makubwa katika Sekta za Elimu, Maji, Ujenzi, Afya, Mazingira, Maliasili, Kilimo, Mifugo, Uvuvi, Ukusanyaji wa mapato, Biashara na Usalama wa Raia.

2.1
Sekta ya Elimu
Kuongozeka kwa kiwango cha uandikishaji katika shule za msingi kutoka wastani wa asilimia 100 hadi 108 na Sekondari kutoka wastani wa asilimia 98 hadi 99 katika kipindi cha mwaka 2020 hadi 2021. Aidha, kiwango cha ufaulu kimeongezeka kutoka asilimia 82.58 hadi 86.6 kwa shule za msingi na kutoka asilimia 85 hadi asilimia 86 kwa kidato cha nne na asilimia 93 hadi asilimia 99 kwa kidato cha sita kwa mwaka 2019 na 2020. Tunaishukuru Serikali kwa kuendelea kutoa elimu bila malipo hali inayopelekea mafanikio tajwa hapo juu.

2.2
Sekta ya Maji
Kwa kuzingatia Sera ya Taifa ya Maji, Halmashauri ya Wilaya imeimarisha utoaji wa huduma ya maji ambapo kwa sasa hali ya upatikanaji wa maji safi na salama umeongezeka kutoka asilimia 68.4 mwaka 2019 hadi asilimia 70.2 mwaka 2021.

2.3
Sekta ya Ujenzi
Halmashauri ya Wilaya ya Bukoba ina mtandao wa barabara zenye urefu wa kilomita 921.41 kati ya kilomita hizo, kilomita 48.88 ni za kiwango cha lami, kilomita 445.86 ni za kiwango cha changarawe na kilomita 426.67 ni za kiwango cha udongo.

2.4
Sekta ya Afya 
Hali ya upatikanaji wa dawa muhimu katika vituo vya kutolea tiba imefikia 97.5. Aidha, jumla ya kaya 4,899 zimejiunga na Bima ya Afya iliyoboreshwa (ICHF). Pia jumla ya wazee 7430 walitambuliwa ambapo wazee 1607 walipatiwa vitambulisho na kupatiwa matibabu bure na zoezi hili ni endelevu. Pia watoto chini ya miaka mitano wanapatiwa huduma za matibabu bila malipo. 

2.5
Sekta ya Ardhi

Halmashauri imeweza kupima viwanja kwa ajili ya kuuza katika maeneo ya Kemondo viwanja 43, Bujunangoma viwanja 137 na Kabuhara viwanja 35. Uuzaji wa viwanja hivi umesaidia kwa kiasi kikubwa kuongeza mapato ya Halmashauri ambapo kiasi cha                 Tshs. 65,468,329.50 kimekusanywa kwa mwaka wa fedha 2020/2021 kutokana na Halmashauri kununua kifaa cha kupimia ardhi aina ya KOLIDA K5 Plus INFINITY RTK GPS kwa gharama ya                Tshs. 34,000,000. 

Pia Halmashauri imeendelea kutumia kifaa hiki kupima maeneo ya Taasisi za Serikali kama shule, zahanati, vituo vya afya ambapo mpaka sasa zoezi hili linaendelea. Aidha, Halmashauri imeendelea na zoezi la urasimishaji ardhi katika maeneo ya Kemondo na Rubale. 
2.6 Mapambano dhidi ya VVU/UKIMWI
Mheshimiwa Mwenyekiti, 

Halmashauri ya Wilaya ya Bukoba kwa kushirikiana na wadau mbalimbali imeendeleza mikakati ya Taifa ya Mapambano dhidi ya VVU/UKIMWI. Jitihada hizi zimechangia kupunguza kasi ya maambukizi kutoka 2.6 mwaka 2020 hadi 2.3 kwa mwaka 2021. Katika kipindi cha Mwezi Julai 2020 hadi Juni 2021 shughuli mbalimbali zimefanyika ikiwemo kuendeleza uelimishaji rika sehemu za kazi, Sehemu hatarishi, Shuleni na majumbani juu ya kujikinga na maambukizi ya VVU ambapo elimu ilitolewa kupitia mikutano ya hadhara 15 iliyofanyika katika masoko, shule na taasisi za elimu. Pia elimu juu ya matumizi sahihi ya kondomu ilitolewa na jumla kondomu 230,256  zilisambazwa katika taasisi mbalimbali.

Katika kipindi cha Mwezi Julai 2020 hadi Juni 2021, Wilaya ya Bukoba kwa kushirikiana na Taasisi mbalimbali ilifanya mazoezi ya ushauri nasaha na upimaji wa afya kwa hiari katika maeneo ya masoko, baa na taasisi za elimu na jumla ya watu 41,956 (Wanawake 21,816 na wanaume 20,140) walipimwa VVU, kati yao 1,952 walipatikana na maambukizi sawa na asilimia 3.9 (Wanaume 920 na Wanawake 1,032). Aidha, huduma ya utoaji wa ushauri nasaha ni endelevu na inatolewa katika vituo 42 vya kutolea huduma za afya.

Kwa sasa vituo 38 vinatoa huduma za CTC na vituo 42 vinatoa huduma ya kuzuia maambukizi toka kwa mama kwenda kwa mtoto. Pia jumla ya wagonjwa 14,451 wanapatiwa huduma za tiba na Matunzo ambao kati yao wagonjwa 14,161 Wanatumia dawa za kufubaza virusi vya UKIMWI (ARVs). Elimu ya stadi za maisha na afya ya uzazi shuleni, kwa vikundi vya wanawake, vijana na watu wenye ulemavu ni endelevu. 

2.7
Mapambano dhidi ya Malaria
Mheshimiwa Mwenyekiti, 

Katika mapambano dhidi ya MALARIA, Kwa mwaka 2020/21 elimu ya kujikinga na Malaria imeendelea kutolewa kwa ukamilifu kwa kushirikiana na Wadau, hadi kufikia mwezi Septemba 2021, dawa za kujikinga na Malaria pamoja na vyandarua vyenye viwatilifu 61,068 vimetolewa kwa akina Mama wajawazito, Wanafunzi wa shule za Msingi na Watoto chini ya mwaka mmoja.

Wilaya imetumia wataalam na wahudumu wake wa afya kutoa elimu kwa jamii juu ya upimaji wa malaria katika vituo vya Afya na Zahanati. Maambukizi ya Malaria katika Wilaya ya 23,751 ni chini ya asilimia 28.3. Hii ni kutokana na mwitikio chanya wa wananchi na wadau juu ya mapambano dhidi ya malaria. Vituo vya kutolea huduma za afya vina dawa za kutosha kutibu malaria, hivyo mapambano dhidi ya malaria yanafanyika bila kikwazo. 
2.8
Sekta ya Maliasili na Mazingira
Katika kutekeleza maagizo ya Serikali ya kupanda Miti 1,500,000 Wilaya imepanda jumla ya miti 1,829,000 kwenye vyanzo vya maji, Misitu, Vilima, Makorongo, Mabonde, Hifadhi za barabara, Misitu ya watu binafsi na Taasisi za Serikali. Aidha, Halmashauri ya Wilaya imeendelea kusimamia usafi katika Kata zote 29 kila jumamosi ya Mwisho wa Mwezi.

2.9
Sekta ya Kilimo, Mifugo na Uvuvi
Hali ya uzalishaji wa chakula katika Wilaya kwa mwaka 2020/21 ni tani 495,372.8 hivyo kutoa uhakika wa upatikanaji wa chakula. Uzalishaji wa Mifugo unaendelea kuboreshwa kupitia program za uelimishaji zinazoendeshwa na Wilaya kwa kushirikiana na wadau wa MAYAWA, HUYAWA, TARI – Maruku, TaCRI. Aidha, chanjo za mifugo ikiwemo kichaa cha mbwa zimetolewa.

2.10
Sekta ya biashara na ukusanyaji wa mapato
Ukusanyaji wa mapato ya ndani kwa Wilaya ya Bukoba umefikia asilimia 101 kwa mwaka wa fedha 2020/21, Katika Sekta ya biashara jumla ya wajasiriamali wadogo 4,318 wamepatiwa vitambulisho vyenye thamani ya Tsh. 86,360,000 na zoezi hili ni endelevu.
2.11 Matokeo ya Uchaguzi Mkuu wa Mwaka 2020.
Uchaguzi ni Mchakato unaojumuisha taratibu mbalimbali za Kikatiba, Kisheria, Kikanuni pamoja na maelekezo ya Tume. Halmashuri ya Wilaya ya Bukoba ina Jimbo moja la Uchaguzi na ilishiriki kwenye uchaguzi Mkuu wa Mwaka 2020 uliofanyika tarehe 28/10/2020 na katika uchaguzi huo. 
Chama cha Mapinduzi Kilipata viti 26 vya Madiwani kati ya 29 sawa na asilimia 90, Mbunge wa Jimbo na kuongoza kwa kura za Rais, CHADEMA walipata viti viwili vya Udiwani na ACT – Wazalendo kiti kimoja. Aidha, idadi ya watazamaji waliofika katika Jimbo hili wakati wa Uchaguzi ni 3, ambao ni REDET, Tanganyika Law Society Society na KUMEKUCHA TANZANIA.
2.12 Sekta ya Maendeleo ya Jamii

Mheshimiwa Mwenyekiti, 

Serikali kupitia sheria ya fedha ya Serikali za Mitaa Sura. 290, ilitunga kanuni za utoaji na usimamizi wa Mikopo kwa Vikundi vya Wanawake, Vijana na watu wenye ulemavu mwaka 2019 chini ya kifungu 37A (4). Halmashauri ya Wilaya ya Bukoba ni miongoni mwa Halmashauri 184 za Tanzania bara inayotekeleza kanuni hizo na kwa mwaka wa fedha 2020/2021 imekusanya na kupeleka Tsh. 139,905,000/= sawa na asilimia 105 ya kiasi kilichopaswa kupelekwa kama asilimia 10 ya mapato halisi ya ndani. 
vikundi vya wanawake 23 vimepokea Tshs. 71,905,000, vikundi vya Vijana 15 vimepokea Tshs. 54,500,000/= na Vikundi 3 vya watu wenye ulemavu vimepokea Tshs. 13,500,000/= kama inavyosomeka kwenye jedwali Na. 1
Jedwali Na.1: Orodha ya Vikundi vilivyopokea mkopo kwa Mwaka wa fedha 2020/2021
	S/N
	JINA LA KIKUNDI 
	KATA 
	AINA YA KIKUNDI  
	KIASI CHA MKOPO 

	1
	TWEYAMBE
	Kasharu
	Vijana
	5,000,000

	2
	TUTAMKUMBUKA
	Mugajwale
	Wanawake
	3,000,000

	3
	TEGEMEO
	Bujugo
	Wanawake
	2,000,000

	4
	TUINUANE GROUP VIJANA
	Karabagaine
	Vijana
	4,000,000

	5
	UMOJA NI NGUVU MARUKU
	Maruku
	Vijana
	4,500,000

	6
	UTUKUFU
	Nyakibimbili
	Wanawake
	2,000,000

	7
	USHIRIKIANO
	Kyamulaile
	Wanawake
	4,000,000

	8
	UMOJA –KISHANJE
	Kishanje
	Wanawake
	3,000,000

	9
	VIJANA TWAWEZA
	Butelankuzi
	Vijana
	5,000,000

	10
	UMOJA NI NGUVU
	Kyamulaile
	Vijana
	4,000,000

	11
	MATUMAINI
	Butelankuzi
	Vijana
	3,000,000

	12
	CHAKARIKA
	Butelankuzi
	Vijana
	3,000,000

	13
	TUELIMISHANE
	Kasharu
	Wanawake
	2,000,000

	14
	TUNAWEZA
	Katerero
	Walemavu
	1,500,000

	15
	WAJASILIAMALI KWANZA
	Katoro
	Walemavu
	4,000,000

	16
	IJUKA
	Kikomelo
	Wanawake
	2,000,000

	17
	BIKORWAENGONZI
	Kishanje
	Wanawake
	2,000,000

	18
	MUUNGANO BUMAI
	Kishanje
	Vijana
	4,000,000

	19
	KIKUNDI CHA MATOFALI KIILIMA
	Nyakato
	Vijana
	2,000,000

	20
	AMANI GROUP
	Maruku
	Wanawake
	3,000,000

	21
	TUMAINI
	Kikomelo
	Wanawake
	3,000,000

	22
	IMANI
	Kikomelo
	Wanawake
	3,000,000

	23
	UPENDO
	Kemondo
	Wanawake
	5,000,000

	24
	JUHUDI
	Butelankuzi
	Vijana
	3,000,000

	25
	AMANI-IGABIRO
	Kaagya
	Wanawake
	3,000,000

	26
	TEMBEA NA WAKATI 
	Butelankuzi  
	Wanawake
	3,000,000

	27
	MKOMBOZI    
	Rubale 
	Watu Wenye Ulemavu 
	8,000,000

	28
	JUHUDI 
	Mugajwale  
	Wanawake  
	3,000,000

	29
	UPENDO
	Mugajwale
	Wanawake 
	3,000,000

	30
	KAZI KWANZA 
	Mugajwale 
	Vijana 
	4,000,000

	31
	TWEKAZE 
	Kikomelo 
	Vijana 
	4,000,000

	32
	MAFANIKIO  
	Ibwera
	Wanawake 
	2,000,000

	33
	INUKA KISHOGO
	Kishogo
	Vijana
	4,000,000

	34
	JIPE MOYO KYAMULAILE
	Kyamulaile
	Vijana
	4,000,000

	35
	KIFARMERS
	Kaibanja
	Wanawake
	5,000,000

	36
	TUNAWEZA
	Kaagya
	Vijana
	2,000,000

	37
	UMOJA NI NGUVU
	Kasharu
	Wanawake
	3,000,000

	38
	ABANA BASHOME
	Rubafu
	Wanawake
	3,000,000

	39
	WANAWAKE WEFUBE
	Kaibanja
	Wanawake
	4,905,000

	40
	TWEMEAMO
	Kikomelo
	Wanawake
	4,000,000

	41
	MUJUNI 
	Kaagya
	Wanawake
	3,000,000

	JUMLA 
	139,905,000


Kwa upande wa fedha za Marejesho yatokanayo na mikopo ya Vikundi hivyo, Halmashauri imekusanya kiasi cha TshS. 114,090,500/= kati ya hizo Tshs. 50,000,000/= zimegawanywa kwa Vikundi saba vya Wanawake Tshs. 24,500,000/= na Vikundi vitano vya Vijana Tshs. 25,500,000/= kama jedwali Na.2 linavyosomeka.

Jedwali Na. 2: Orodha ya Vikundi Vilivyopokea mkopo kupitia marejesho ya Mikopo kwa mwaka wa fedha 2020/201
	 S/N
	JINA LA KIKUNDI 
	KATA 
	AINA YA KIKUNDI  
	KIASI CHA MKOPO

	1
	JUNA GROUP
	Butelankuzi
	Vijana
	4,000,000

	2
	AMANI KIIJA
	Buhendangabo
	Wanawake
	2,500,000

	3
	CHAVIKA
	Kasharu
	Vijana
	3,500,000

	4
	MARUKU MILLS GROUP
	Maruku
	Vijana
	6,000,000

	5
	MWANAMWANA
	Katoma
	Wanawake
	5,000,000

	6
	TUINUANE KABYA GROUP
	Maruku
	Vijana
	7,000,000

	7
	MUUNGANO LUKOIJO
	Kaagya
	Wanawake
	3,000,000

	8
	TUJIINUE RUSHAKA
	Buhendangabo
	Wanawake
	3,000,000

	9
	UTUKUFU MPYA
	Kanyangereko
	Vijana
	5,000,000

	10
	MSHIKAMANO
	Kaagya
	Wanawake
	3,000,000

	11
	UMOJA KYONGE
	Kaagya
	Wanawake
	3,000,000

	12
	FARAJA GROUP IBWERA
	Ibwera
	Wanawake
	5,000,000

	JUMLA 
	50,000,000


2.13 Ujibuji wa Hoja na Utekelezaji wa Maagizo ya Kamati ya Bunge Serikali za Mitaa (LAAC)
Mheshimiwa Mwenyekiti, 

Kutokana na ukaguzi wa mwaka wa fedha 2019/2020, jumla ya hoja 17 ziliibuliwa na kutolewa ushauri na wakaguzi wa nje. Hoja zote zimejibiwa na majibu yake yamewasilishwa kwa Mkaguzi kwa ajili ya kuhakikiwa. 

Kwa upande wa Hoja za miaka ya nyuma, Halmashauri ilikuwa na hoja 62 ambapo hoja 14 zilijibiwa kikamilifu na kufungwa, Hoja 6 utekelezaji wake unaendelea, 14 zimefutwa kutokana na kupitwa na wakati na hoja 28 majibu yake hayajakubalika na zinaendelea kufanyiwa kazi.
Kwa upande wa Maagizo ya Kamati ya Bunge ya hesabu za Serikali za Mitaa (LAAC). Halmashauri ilipewa maangizo 8 kwenye kikao cha LAAC cha tarehe 29/03/2016 kati ya hayo, maagizo sita yametekelezwa na kufungwa na maagizo mawili utekelezaji wake unaendelea.

Kwa upande wa hoja za ndani, Kwa mwaka wa fedha 2020/2021 Halmashauri ilikuwa na hoja 13 kati ya hizo hoja 8 zimepatiwa majibu kwa ukamilifu na zimefungwa na hoja 5 zinaendelea na utekelezaji wake. Mafanikio haya yametokana na kuimarisha uthibiti wa mifumo wa ndani iliyopo.

2.14 Utumishi na Utawala

Mheshimiwa Mwenyekiti, 

Halmashauri ya Wilaya ya Bukoba, kwa mwaka wa 2020/2021 imeendelea kutekeleza majukumu yake kwa kuhakikisha stahiki muhimu za Watumishi zinatolewa kwa wakati kulingana na upatikanaji wa fedha ambapo watumishi 117 toka idara sita wameajiriwa, Watumishi 1,007 wamepandishwa vyeo na watumishi 33 wamebadilishiwa muundo/kada ya vyeo vyao kama jedwali Na.3 la watumishi walioajiriwa, jedwali Na.4: Watumishi Waliopandishwa vyeo na Jedwali Na: 5 Watumishi waliobadilishiwa muundo wa vyeo vyao.

Jedwali Na. 3: Watumishi Walioajiriwa kwa Mwaka wa fedha 2020/2021
	Na
	Idara
	Vyeo
	Idadi

	1.
	Elimu Sekondari
	Walimu
	49

	2.
	Elimu Msingi
	Walimu
	50

	3.
	Afya 
	Wauguzi
	12

	4.
	Utawala
	Wasaidizi wa Ofisi
	4

	5.
	Fedha na Biashara
	Mhasibu
	1

	6.
	Kilimo
	Afisa Kilimo Msaidizi
	1

	
	Jumla
	117


Jedali Na. 4: Waliopandishwa Vyeo kwa Mwaka wa fedha 2020/201
	Na
	Idara/Kitengo
	Vyeo
	Idadi

	1.
	Elimu Sekondari
	Walimu
	255

	2.
	Elimu Msingi
	Walimu
	616

	3.
	Afya 
	Kada mbalimbali
	94

	4.
	Maendeleo ya Jamii
	Wasaidizi wa Ofisi
	8

	5.
	Utawala
	Wahudumu wa Ofisi
	5

	6.
	Kilimo
	Afisa Kilimo
	14

	7.
	Mifugo 
	Afisa Mifugo
	06

	8.
	Ukaguzi wa Ndani
	Wakaguzi wa ndani
	2

	9.
	Fedha na Biashara
	Wahasibu
	4

	10.
	Ardhi na Maliasili
	Mthamini
	1

	11.
	Misitu
	Afisa Misitu
	1

	12.
	Mipango
	Mchumi
	1

	
	Jumla
	1,007


Jedwali Na. 5: Watumishi waliobadilishiwa kada kwa Mwaka wa fedha 2020/021

	Na
	Idara/Kitengo
	Vyeo
	Idadi

	1.
	Kilimo
	Afisa kilimo II
	2

	2.
	Afya 
	Afisa muuguzi
	1

	
	
	Wauguzi wasaidizi 
	5

	
	
	Tabibu
	1

	3.
	Elimu
	Walimu
	19

	4.
	Utumishi na Utawala 
	Utumishi
	2

	
	
	Watendaji wa kata 
	2

	5.
	Ugavi
	Afisa manunuzi
	1

	
	Jumla
	
	33


Aidha, Halmashauri ya Wilaya ya Bukoba imeweza kufanya vikao vya kisheria ngazi ya Halmashauri kwa asilimia 100, ngazi ya kata kwa asilimia 100 na Vijiji kwa asilimia 96.

Mheshimiwa Mwenyekiti, 

Kwa Mwaka wa fedha 2020/2021, Halmashauri ya Wilaya imekaa vikao Sita vya baraza la Madiwani ambavyo ni kikao cha kupokea taarifa za shughuli zilizotekelezwa na CMT kwa kipindi cha Julai hadi Novemba, 2020 (Kipindi cha Uchaguzi Mkuu wa 2020), Baraza la Bajeti, Baraza la robo ya pili, Baraza la robo ya tatu, Baraza la robo ya nne na Baraza la Maalum la Hoja. Katika vikao hivyo baraza lilitoa maazimio 23 na yote yalipatiwa ufumbuzi. Maazimio hayo ni;-
i. Halmashauri iangalie namna ya kusaidia ujenzi wa miundombinu ya choo katika Shule ya Msingi Kiijongo iliyobomolewa na mvua.

ii. Ufanyike uhamisho wa ndani kwa ajili ya kupeleka walimu katika Shule ya Msingi Butulage ili kuongeza nguvu katika shule hiyo. 

iii. Wataalamu wakague na kupima eneo la Zahanati ya Kasharu ili ujenzi uanze. 

iv. Mgogoro wa mipaka kati ya Halmashauri ya Wilaya Bukoba na Halmashauri ya Wilaya Misenyi eneo la (Nyamugaba kwenye beria) ufanyiwe kazi.

v. Halmashauri ipeleke mwalimu mwingine mmoja wa kike katika Shule ya Sekondari Kishogo ili aweze kutatua changamoto za wanafunzi wa kike kwa kusaidiana na mwalimu mmoja wa kike aliyepo.

vi. Halmashauri ipeleke bati kwa ajili ya kuezeka vyumba vya madarasa katika Shule ya Sekondari Kyamulaile kama Mkurugenzi Mtendaji alivyoahidi katika ziara yake.

vii. Mhandisi wa ujenzi afike Shule ya Msingi Kibirizi kuainisha mahitaji ya ujenzi wa vyoo ili Halmashauri iangalie nini cha kufanya kwani vilivyopo vimejaa na havifai kuendelea kutumika.

viii. Mtendaji wa Kata Kishogo avipatie vikundi vya wawindaji wa jadi nyavu kwa ajili ya kudhibiti wanyama waharibifu wa mazao ili waanze kazi kwani tayari Halmashauri ilishamkabidhi nyavu hizo

ix. Mgogoro wa ardhi baina ya Halmashauri ya Manispaa 
Bukoba na Halmashauri ya Wilaya Bukoba katika eneo la Kata Karabagaine upatiwe ufumbuzi.

x. Ifanyike operesheni maalum ya kupambana na wizi wa mifugo, hivyo wataalam waangalie ni namna gani suala hili litafanyika kisha kumuandikia Mheshimiwa Mkuu wa Wilaya barua ili aridhie na kutoa msaada pale inapohitajika.

xi. Katika Baraza la kwanza la Madiwani iwepo agenda ya kudumu kuhusu mapato ya Halmashauri ili kuboresha ukusanyaji wa mapato.

xii. Afisa Sheria achanganue mamlaka waliyonayo Watendaji wa Kata na kuwaelimisha juu ya mamlaka na mipaka yao katika utekelezaji wa majukumu yao. Aidha pale inapohitajika kutumia busara basi wafanye hivyo.

xiii. Changamoto za kipindi cha robo ya tatu (Januari hadi Machi) zifanyiwe kazi upya na Baraza lijalo taarifa itolewe.

xiv. Suala la Chuo Kikuu cha Dar es Salaam kutumia majengo ya Halmashauri kwa ajili ya uwekezaji katika elimu lifanyiwe kazi kwa kuwa tayari Baraza limeridhia ombi lao.

xv. Mkurugenzi afuatilie ofisi za NIDA ili wafike vijijini kutoa namba za vitambulisho vya NIDA ambazo zipo tayari kwani walisema namba tayari zipo tatizo ni usafiri hivyo waazime usafiri na kutekeleza suala hilo.

xvi. Ufuatiliaji ufanyike ili Mtendaji wa Kijiji Migara aliyeondoka bila kukabidhi ofisi na fedha afike na kukabidhi

xvii. Suala la Afisa Ushirika lifanyiwe kazi kwani mtumishi huyu ameonekana kuwa ni tatizo hivyo Mkurugenzi aangalie suala hili likoje na nini kinaendelea kisha achukue hatua stahiki.

xviii. Ufuatiliaji ufanyike kuhakikisha kuwa wazee wenye sifa za kupata vitambulisho vya matibabu bure wanapata na wale ambao picha zao hazikutoka vizuri wapige picha upya na kupata vitambulisho.

xix. Mhandisi wa ujenzi akague majengo yaliyokamilika na kama hakuna tatizo vitolewe vibali ili yaanze kutumika.

xx. Halmashauri isiendelee kufanya makosa, taratibu zifuatwe ili mikataba iliyokuwepo ya 20% zilizokuwa zinapelekwa vijijini kutoka mapato ya ndani ifutwe. Aidha suala hili liwasilishwe kwenye vikao husika.

xxi. Iandaliwe taarifa kuonesha vijiji vilivyokuwa vinadai 20% ijulikane kila Kijiji kinadai kiasi gani na Mkurugenzi apeleke fedha hiyo kupitia miradi midogomidogo iliyokwisha ibuliwa na miradi itakayobaki itaingizwa kwenye bajeti ya 2022/2023.

xxii. Watumishi waliokuwa wanalifahamu suala la 20% lakini hawakutoa maelezo kwa wakati, Mkurugenzi akae nao kuwaelekeza na kuhakikisha kuwa hali kama hii haijitokezi tena.

xxiii. Kwa kuwa 20% ilikuwa kichocheo cha mapato vijijini, Mkurugenzi aangalie utaratibu mwingine utakaotumika katika kuendelea kuchochea mapato ya ndani kama itaonekana kuna haja ya kufanya hivyo.

3.0 Utekelezaji wa Bajeti ya Halmashauri kwa Kipindi cha Julai, 2020 hadi Juni, 2021.
Mheshimiwa Mwenyekiti, 

Kwa mwaka wa fedha 2020/2021, kiasi cha                                            Tshs. 30,543,461,139.10 kilipokelewa, kati ya makisio ya mwaka ya Tshs. 35,912,910,339.00 sawa na asilimia 86 kama inavyoonekana katika jedwali Na. 5 la mapato kwa Mwaka wa fedha 2020/2021.
Jedwali Na. 6: Mapato kwa Mwaka wa fedha 2020/2021
	Na
	Chanzo cha Mapato
	Makisio
	Jumla ya Mapato Julai 2020 –Juni, 2021
	%

	1. 
	Mapato ya ndani
	1,719,532,000.00
	1,737,171,408.05
	                                  101

	2. 
	Mishahara 
	22,019,103,509.00 
	     20,783,166,300.00


	                                     94

	3. 
	Matumizi mengineyo 
	1,613,034,000.00
	1,359,165,144.02
	                                     84

	4. 
	Miradi ya Maendeleo 
	10,561,240,830.00
	6,918,506,175.35
	                                     66

	
	 JUMLA
	35,912,910,339.00
	30,798,009,027.42
	86                                   


Mheshimiwa Mwenyekiti, 
Kwa Mwaka wa fedha 2020/2021 Halmashauri imeweza kuvuka lengo la ukusanyaji wa mapato ya ndani kwa kukusanya                              Tshs. 1,737,171,408.05 sawa na asilimia 101. 
Napenda kuchukua fursa hii kutoa shukrani za dhati kwa Baraza la Madiwani kwa ushirikiano mnaotupa pamoja na kutusimamia kwa waledi hadi kufikia matokeo haya. 
Pia napenda kuwapongeza watumishi na wadau wote wote kwa kushiriki kikamilifu katika ukusanyaji wa mapato hadi kuvuka lengo la ukusanyaji. 

Mheshimiwa Mwenyekiti, 
Kutokana na ukusanyaji huu wa mapato ya ndani Halmashauri imefanikiwa kupeleka asilimia 10 ya mapato ya ndani kwa ajili ya Mikopo ya Wanawake, Watoto na Watu wenye Ulemavu kwa asilimia 100 kwa miaka 3 mfululizo. Haya ni mafanikio makubwa ingawa changamoto kubwa imekua kwa vikundi kurejesha kwa wakati. 

4.0
Miradi ya Maendeleo
Mheshimiwa Mwenyekiti, 

Kwa upande wa Miradi ya Maendeleo, Halmashauri ya Wilaya Bukoba kwa mwaka 2020/2021 imepangiwa kutumia jumla ya                           Tshs. 10,561,240,830.00 katika bajeti ya Miradi ya maendeleo. Hadi kufikia Juni, 2021 jumla ya Tshs. 7,134,364,389.62 sawa na asilimia 71 imepokelewa katika kutekeleza miradi ya maendeleo kama inavyosomeka kwenye Jedwali Na. 7. 
Jedwali Na. 7: Mchanganuo Wa Fedha Za Miradi ya Maendeleo Zilizopokelewa kwa Mwaka wa fedha 2020/2021
	Na
	Chanzo cha Fedha
	Mradi
	Kiasi
	Utekelezaji

	1. 
	TASAF III
	Kunusuru kaya Masikini 
	1,424,518,295
	jumla ya vijiji 63 na katika Kata zote 29 na walengwa 6,391 wamenufaika na mpango huu

	2. 
	Serikali Kuu
	Ujenzi wa wodi 3 za wanawake, wanaume na watoto katika Hospitali ya Wilaya Bujunangoma


	500,000,000
	ujenzi umefikia hatua ya linta

	3. 
	Serikali Kuu
	ujenzi wa Zahanati 3 za Mugajwale, Bituntu na Kazinga
	150,000,000
	Ujenzi upande wa Kazinga upo hatua ya kuezeka na kupiga lipu, Ujenzi wa Mugajwale upo hatua ya kuezeka na kupiga lipu wakati Bituntu upo hatua ya kupandisha kuta

	4. 
	Serikali Kuu
	Ujenzi wa Ofisi za Jengo la Utawala la Halmashauri ya Wilaya awamu ya kwanza
	1,000,000,000
	Ujenzi uko hatua ya msingi ingawa ununuzi wa vifaa umefanyika kwa asilimia 50 ya fedha zilizopokelewa.


	5. 
	Serikali Kuu
	Kukamilisha ujenzi wa maboma katika shule za msingi 11 kama ifuatavyo; Kyenge 1, Omukihisi 1, Rutete 1, Kikomelo 1, Butulage 1, Kobunshwi B 1, Kagongo 1, Mashule B 1, Kilimilile B 1, Nsheshe na Rushaka B 1.


	137,500,000
	Ujenzi unaendelea

	6. 
	Serikali Kuu
	Ukamilishaji wa  vyumba vya maabara 8 katika shule 8 za sekondari
	240,000,000
	Kabugaro, Kemondo, Bujugo na Katoma Sekondari Ujenzi umekamilika. Bujunangoma, Busilikya, Katale na Kalema ujenzi upo hatua ya ukamilishaji.

	7. 
	Mpango wa Elimu wa lipa kwa matokeo (EP4R)
	ujenzi wa vyoo, ujenzi wa vyumba vya madarasa, Ofisi za Walimu na bweni 1 kwa Shule za Msingi na Sekondari.
	559,200,000
	Vyumba vya Madarasa na Ofisi kwa shule za Msingi zipo katika hatua ya ukamilishaji, Vyoo kwa upande wa Sekondari vipo kwenye hatua ya kunyanyua kuta hadi 30 Juni, 2021.

	8. 
	Mfuko wa Jimbo (CDCF)
	Ujenzi wa kliniki mbili za Vijiji vya Omubweya na Kihumulo; Kukamilisha darasa shule ya msingi Kyampisi; Kukamilisha ujenzi wa vyumba 8 katika shule za sekondari  Rukoma (3),  Busilikya (1), Bukara (1) na  Katoro (3); Kukamilisha ujenzi wa matundu 6  ya choo Shule ya Sekondari Kasharu; Kujenga kivuko cha miguu Kijiji cha Buzi na Kompyuta 1 na UPS kwa Idara ya Mipango
	63,069,000
	Ujenzi unaendelea


Napenda kuchukua fursa hii kumshukuru Mheshimiwa Mbunge kwa msaada huu wa vitendea kazi na kuendelea kuchangia miradi ya maendeleo wakati mwingine nje ya Bajeti ya Mfuko wa Jimbo ili kuwezesha wananchi na kukamilisha miradi mbalimbali ya maendeleo. 

5.0 BAJETI ILIYOPITISHWA KWA MWAKA WA FEDHA 2021/2022 NA BUNGE LA JAMHURI YA MUUNGANO WA TANZANIA
Mheshimiwa Mwenyekiti, 
Mpango wa Maendeleo na Bajeti ya Mapato na Matumizi kwa mwaka wa fedha 2021/2022 umezingatia malengo makuu ya Halmashauri; vipaumbele vya Halmashauri; Mpango wa Miaka Mitano (2021/2022 -2025/2026); Ilani ya Chama Cha Mapinduzi ya Mwaka 2020-2025; Mpango Mkakati wa Halmashauri 2021/2022 – 2025/2026;  Hotuba ya Rais wakati akihutubia Bunge la 12, Aprili 24, 2021; Sera na Maelekezo ya Kisekta; Malengo ya Maendeleo endelevu 2030; Dira ya Maendeleo Taifa 2025; Uandaaji Mipango kwa kutumia Fursa na Vikwazo kwa Maendeleo (O&OD); Mwongozo wa Bajeti wa Mwaka 2021/2022;  Sheria ya Bajeti Na. 11 ya mwaka 2015, Sura 439 pamoja na Kanuni zake na Ushauri mbalimbali wa Wadau wa Maendeleo Wilayani na Mkoani kwa ujumla.
Mheshimiwa Mwenyekiti, 
Vipaumbele vilivyozingatiwa na Mpango wa Maendeleo na Bajeti ya Mapato na Matumizi ya Mwaka wa fedha 2021/2022 ni pamoja na kumalizia miradi viporo hasa iliyotumia fedha za Serikali Kuu na Halmashauri, Kulipa/kupunguza madeni ya Wazabuni na Watumishi, Kuongeza miundombinu katika Sekta za Afya na Elimu, Kuendelea kusimamia mpango wa Elimu bila malipo, Kuboresha huduma za Afya, Kuongeza mnyororo wa thamani wa Mazao ya Kilimo na Mifugo, Kuongeza upatikanaji wa pembejeo ili kuwa na uhakika wa Chakula na kuwawezesha wakulima kuwa na mazao ya ziada ya kuuza kwa ajili ya kipato; Kuendeleza miundombinu ya upimaji wa maeneo kwa kushirikiana na Wananchi ili kuwa na miji iliyopimwa Kemondo, Rubale na Katoro,  Kupunguza mianya ya upotevu wa mapato ya ndani na kukusanya kwa zaidi ya asilimia 100 kwa mwaka wa fedha 2021/2022, kubuni vyanzo vipya vya mapato na kuongeza kiwango cha ukusanyaji wa mapato, kuboresha masilahi ya Watumishi; Kutenga nafasi wazi kwenye maeneo yenye upungufu wa Watumishi, upandishaji wa vyeo kwa watumishi; kuboresha utoaji wa huduma katika sekta za Afya, Elimu, Kilimo na Umwagiliaji, Mifugo na Uvuvi, Ardhi, Maliasili na utalii, Fedha, Utawala na masuala mtambuka kama UKIMWI, Lishe, Usafi na Mazingira, Kuhifadhi maeneo oevu na vyanzo vya maji na kuwezesha usawa wa kijinsia na kuondoa unyanyapaa katika jamii.
Mheshimiwa Mwenyekiti, 
Kwa mwaka wa fedha 2021/2022 Halmashauri inategemea kukusanya na kutumia kiasi cha Tshs 35,455,277,000 kwa ajili ya Mishahara, Matumizi Mengineyo, Mapato ya ndani na Miradi ya Maendeleo kwa mchanganuo ufuatao katika jedwali Na. 8 na 9.
Jedwali: Na 8: Muhtasari wa makisio ya Mapato kwa mwaka 2021/2022

	Na.
	Fedha
	Kiasi 
	Asilimia

	1. 
	Mishahara (Personal Emolument)
	21,837,143,000.00
	61.6

	2. 
	Matumizi Mengine (Other charges)
	1,018,714,000.00
	2.8

	3. 
	Mapato ya ndani (Own Source)
	2,060,000,000.00
	5.8

	4. 
	Ruzuku Maendeleo                          (local Grant Development)  
	5,792,335,000.00


	16.3

	5. 
	Ruzuku ya Maendeleo toka kwa Wadau wa Maendeleo (Foreign Grant Development) 
	4,747,085,000.00
	13.3

	Jumla ya Bajeti (Total Budget)
	35,455,277,000.00
	100


Mheshimiwa Mwenyekiti, 
Mabadiliko makubwa yaliyofanyika katika Bajeti ya Mwaka 2021/2022 ni posho za Mwezi za Madiwani kulipwa moja kwa moja na Hazina kiasi cha Tshs. 160,200,000. Aidha mabadiliko haya yameleta nafuu ya matumizi kwenye mapato ya ndani. Fedha kutoka kifungu hiki zitatumika kulipa posho za madaraka za Mheshimiwa Mwenyekiti wa Halmashauri na Wenyeviti wa Kamati kiasi cha Tshs. 40,760,000, kulipa posho za madaraka za Watendaji wa kata kiasi cha                          Tshs. 34,800,000, kulipia uhamisho wa viongozi Tshs. 15,000,000 na kulipia madeni ya Halmashauri kiasi cha Tshs. 69,640,000.
Jedwali Na. 9: Miradi ya Maendeleo kupitia Mapato ya ndani kwa Mwaka 2021/2022
	Na.
	Sekta
	Miradi itakayotekelezwa
	Makisio ya Gharama

	1
	Afya
	Kuwezesha lishe kwa watoto chini ya miaka 5 
	   75,000,000.00 

	
	
	Kujenga zahanati 2 za Kamuli na Mulahya
	100,000,000.00

	2
	Maendeleo ya Jamii
	Kuwezesha utoaji wa mikopo kwa vikundi vya wanawake, vijana na watu wenye ulemavu
	   158,150,000.00

	3
	Utawala
	Kuwezesha ununuzi wa mashine za POS kwa ukusanyaji wa mapato
	    32,226,300.00

	4
	Mifugo na Uvuvi
	Kukamilisha ujenzi wa uzio wa Nsheshe
	    15,166,000.00 

	 

 
	 

 
	Kuwezesha kununua chanjo kwa ajili ya magonjwa ya mifugo
	8,000,000.00

	
	
	Kuwezesha kujenga choo matundu 4 mwalo wa Karwazi
	     8,597,000.00 

	
	
	Kukarabati mwalo wa Igabiro
	13,237,000.00            

	5
 

 

 

 
	Kilimo

 

 

 

 
	Kuwezesha usambazaji wa mbegu za michikichi 
	     10,000,000.00 

	
	
	Kuwezesha kusambaza miche 100,000 ya mibuni 
	     15,000,000.00 

	
	
	Kuwezesha kuanzisha kitalu cha Kahawa Mushozi
	3,200,000.00 

	
	
	Kuanzisha vitalu vya kuzalisha mbegu za viazi lishe Ibosa na Butahyaibega
	2,000,000.00 

	
	
	Kuanzisha shamba la mfano la kahawa FEC ya Mushozi
	2,000,000.00 

	 
	 
	Kuwezesha usambazi wa mbegu za alizeti Kg 600 kwa wakulima 120 wa Kyamulaile, Ruhunga na Kyaitoke
	2,000,000.00 

	 
	 
	Kuwezesha kupima udongo wa wakulima na kutoa ushauri


	8,800,000.00 

	 6
	Elimu Msingi
	Kuwezesha ukamilishaji wa vyumba 4 vya madarasa katika shule za msingi Kamuli 1, Omukihisi 1, Amani 1 na Kaishaza 1.
	50,000,000.00 

	 
	 
	Kuwezesha ujenzi wa matundu 5 ya vyoo katika shule ya msingi Kasharu
	9,223,700.00 

	 7
	Elimu Sekondari

 
	Kuwezesha ujenzi wa vyoo shule za sekondari Kabale matundu 8, Kabugaro matundu 8, Kalema matundu 8, Kashozi matundu 8 na Kishogo matundu 8. 
	55,000,000.00 

	 
	
	Kuwezesha kukamilisha ujenzi wa vyumba 2 vya madarasa shule ya sekondari Rukoma 
	25,000,000.00 

	 8
	Mipango
	Kuwezesha kufanya ufuatiliaji wa miradi
	40,000,000.00

	 
	JUMLA
	 
	632,600,000.00


Jedwali Na. 10: Miradi ya Maendeleo Mwaka 2021/2022 Kwa kutumia fedha za Serikali kuu na Wadau wa Maendeleo
	Na
	Sekta
	Jina la Mradi
	Miradi itakayotekelezwa
	Makisio ya Gharama

	1. 
	Afya
	HSBF
	Kuwezesha afua mbalimbali za Afya, kununua vifaa tiba na kutoa huduma za mkoba 
	639,848,000.00             

	
	
	GLOBAL FUND
	Kuwezesha afua za HIV/TB na Malaria
	18,542,000.00

	
	
	Serikali Kuu
	Ujenzi wa wodi 4 katika hospitali ya Wilaya
	800,000,000.00

	
	
	
	Ujenzi wa kituo cha Afya Rubale
	500,000,000.00

	
	
	
	Ukamilishaji wa zahanati 3 katika vijiji vya Kashule, Itahwa na Igombe
	150,000,000.00

	
	
	Under five birth rates (U5BR)
	Uandikishaji wa watoto chini ya miaka 5
	121,573,000.00

	2. 
	Utawala
	Serikali Kuu
	Kujenga nyumba ya Mkurugenzi Mtendaji Bujunangoma
	  85,000,000.00

	
	
	
	Kujenga nyumba ya Mkuu wa Idara
	65,000,000.00

	
	
	3. 
	Kuendeleza ujenzi wa Makao Makuu ya Halmashauri
	1,000,000,00.00

	4. 
	Elimu Msingi
	Serikali Kuu
	Ukamilishaji wa vyumba 10 vya madarasa katika shule za msingi za Kyampisi 1, Karonge 1, Kyamulaile 1, Mashule B 1, Ruhoko 1, Rutete 1, Ruhunga 1, Umoja 2, Kamuzora1
	125,000,000.00 

	 
	 
	
	Elimu bila malipo
	922,902,000.00

	
	
	
	Mitihani Msingi 
	434,411,300.00

	
	
	SWASH
	Ujenzi wa matundu ya vyoo katika shule za msingi za:  Bumai 9, Katoro 8, Kuhumulo 9, Kiijongo 6, Kilimilile ‘B’ 9, Lyamahoro ‘A 8’, Musira 9, Mwenge 9, Nyakataare 6 na Nyakigando 9 na Rutete 6.
	300,000,000.00

	
	
	EP4R
	Kujenga vyumba vya madarasa 18 katika shule za msingi za Nyakabanga 1, Izimbya B 1, Mugajwale 1, Nyamujunanwa 1, Iluhya 1, Kagarama 1, Bituntu 1, Katongo 1, Kabalenzi 1, Kanazi 1, Kiilima 1, Kigabiro 1, Kiinjongo 1, Rushaka 1, Nyabushozi 1, Bundaza 1, Musira 1 na              Kiijongo 1.
	346,581,500.00

	5.  
	Elimu Sekondari

 
	Serikali Kuu


	Ukamilishaji wa vyumba 10 vya madarasa katika shule za Sekondari za Izimbya 1, Karabagaine 1, Katoma 1, Kikomelo 1, Tunamkumbuka 1, Kasharu 1, Rukoma 3 na Katale 1.
	125,000,000.00 

	
	
	
	Ukamilishaji wa vyumba 5 vya maabara katika shule za Sekondari za Izimbya 1, Katale 1, Kyamulaile 1, Kabale 1 na Mwemage 1. 
	150,000,000.00

	
	
	
	Elimu bila malipo
	961,595,000.00

	
	
	
	Mitihani sekondari
	410,357,700.00

	
	
	EP4R
	Kujenga Vyumba 21 vya madarasa katika shule za Sekondari za Bujunangoma 1, Busilikya 1, Butulage 1, Izimbya 1, Kabale 1, Kabugaro 1, Kaibanja 1, Kalema 1, Katale 1, Katoma 1, Katoro 1, Kemondo 1, Kibirizi 1, Kikomelo 1, Kishogo, Kyamulaile 1, Mwemage 1, Rubale 1, Ruhunga 1, Tunamkumbuka 1 na Kasharu 1.
	346,581,500.00

	
	
	SEQUIP
	Ukamilishaji wa vyumba vya madarasa katika shule za Sekondari za Bukara 1, Busilikya 1, Butulage 2, Kabugaro 2, Katale 1, Kalema 1, Katoma 1, Kibirizi 1, Kikomelo 1, Kyamulaile 1, Rukoma 3, Ujenzi wa jengo la utawala 1 Lyamahoro Sekondari, Ukamilishaji wa vyumba vya maabara Bujugo 2, Bujunangoma 2, Bukara 2, Busilikya 2, Butulage 2, Kaagya 2, Kabugaro 2, Kaibanja 2, Kalema 2, Karabagaine 2, Karamagi 2, Katoma 2, Katoro 2, Kemondo 2, Kibirizi 2, Kikomelo 2, Kishogo 2, Nyakibimbili 2, Ruhunga 2, Ujenzi wa matundi ya vyoo Kishogo 8, Kashozi  8, Lyamahoro 8 na Rukoma 8.
	985,200,000.00

	6. 
	Maendeleo ya Jamii
	TASAF
	Kuwezesha/ Kunusuru kaya maskini.
	1,988,759,000.00



	7. 
	Mipango
	Mfuko wa Jimbo
	Kuwezesha miradi ya mfuko wa Jimbo.
	63,069,000.00

	 
	JUMLA
	
	 
	9,540,420,000.00


6.0 MWISHO

Napenda kutoa shukrani za dhati kwa ushirikiano mnaotupatia katika kutuwezesha kutekeleza majukumu ya Halmashauri na ni imani yetu kubwa kuwa tutaendelea kushirikiana ili kuwaletea wananchi wa Halmashauri ya Wilaya ya Bukoba maendeleo. 

Napenda kuchukua fursa hii kuwatakia Waheshimiwa Madiwani wote afya njema ili tuendelee kutekeleza majukumu yetu vizuri kwa maslahi mapana ya wananchi na Taifa letu.

“KWA PAMOJA TUNAWEZA, IWAPO MMOJA ATIMIZE WAJIBU WAKE”

Nawasilisha,

Fatina H. Laay
MKURUGENZI MTENDAJI

